
Efni: Athugasemdir við breytingatillögu Efnahags- og 
viðskiptanefndar við frumvarp um breytingu á lögum nr. 
nr. 86/2011, um verslun með áfengi og tóbak, með síðari 
breytingum (heimildir ÁTVR til að hafna áfengi), 156. 
mál.

Samtök iðnaðarins, SI, gerðu umsögn um frumvarp um breytingu á 
lögum nr. nr. 86/2011, um verslun með áfengi og tóbak, með síðari 
breytingum (heimildir ÁTVR til að hafna áfengi), 156. mál, dagsetta 
4. desember 2013. Þar voru fyrst og fremst gerðar athugasemdir við 
ákvæði frumvarpsins sem fjallar um „keimlíkindi."

SI telja að sú breyting sem nefndin leggur til á frumvarpinu komi ekki 
á nokkurn hátt til móts við þær athugasemdir, sem SI og fleiri gerðu 
við ákvæði um „keimlíkindi," né geri ákvæðið skýrara eða 
afdráttarlausara eins og nefndarmenn telja. Eftir sem áður er ÁTVR 
veitt heimild til að leggja huglægt mat á hvort og hvenær áfeng vara 
líkist annarri vöru á markaði og refsa framleiðendum með sölubanni 
ef þeim svo líst. Þetta telja SI algerlega óviðunandi. Þá benda SI á að 
aðrar stofnanir á vegum ríkis og sveitarfélaga hafa eftirlit með því að 
umbúðir blekki ekki neytendur. Hlutverk ÁTVR er að selja áfengi í 
smásölu á Íslandi en ekki markaðseftirlit eða að refsa fyrirtækjum.

SI ítreka þá kröfu sína að ákvæði um keimlíkindi verði fellt úr 
frumvarpinu. Að öðru leyti er vísað til fyrri umsagnar.

